
1. Darsda o‘qituvchi so‘z yasovchi va grammatik qo‘shimchalarni ajratishni so‘raydi va har biriga misollar 

keltiradi. O‘quvchilardan bu farqni tushuntirib berishlarini so‘raydi. 

 

Savol: Ushbu faoliyat Blum taksonomiyasining qaysi bosqichiga tegishli? 

A) Tahlil 

 

B) Tushunish 

 

C) Qo‘llash 

 

D) Sintez 

 

2.  O‘qituvchi ikki o‘quvchining yozgan matnlarini sinfda ko‘rib chiqadi va o‘quvchilardan har ikki matnni 

grammatik jihatdan baholab, qaysi biri mukammalroq ekanini izohlab berishni so‘raydi. 

 

Savol: Bu jarayonda o‘quvchilar qanday faoliyatni bajarishmoqda? 

A) Faqat grammatik qoidalarni takrorlash 

 

B) O‘z fikrini asoslab berish va baholash 

 

C) Matnni yodlash 

 

D) Faqat tahlil qilish 

 

3. 9-sinf oʻquvchisi Komil adabiyot darsida A.Qahhorning “Oʻtmishdan ertak” asarini oʻqib chiqqach, 

oʻqituvchining “Bu asarda yozuvchi sovet davrining qanday illatlarini fosh etgan?” degan savoliga quyidagicha 

javob berdi: “Yozuvchi asarda oʻz davrining muammolarini tanqid qilgan: masalan, haddan tashqari 

byurokratiya, riyo, poraxoʻrlik va odamlarning oʻz fikrini erkin ifoda eta olmasligi. Bu orqali yozuvchi 

jamiyatdagi adolatsizliklarga qarshi chiqadi.” 

 

Savol:  Komilning javobi Blum taksonomiyasi boʻyicha qaysi bosqichga toʻgʻri keladi? 

A) Bilish 

B) Tushunish 

C) Qoʻllash 

D) Tahlil 

 

Izoh: Blum taksonomiyasi boʻyicha tahlil bosqichi – bu o‘quvchining maʼlumotlar yoki g‘oyalarni tarkibiy 

qismlarga ajratib, ular o‘rtasidagi aloqalarni aniqlay olish qobiliyatidir. Komil bu savolga javob berishda: 

Asarning asosiy g‘oyasini aniqlagan, Muammolarni ajratib ko‘rsatgan (byurokratiya, poraxoʻrlik), 

Yozuvchining pozitsiyasini tahlil qilgan (jamiyatdagi illatlarga qarshi chiqish). Bu — aniq tahlil bosqichining 

koʻrinishidir. 

 

4. 10-sinf oʻʻquvchilari  arzimagan gap soʻzni deb oʻzaro janjallashib qolishdi. Shunda oʻquvchilardan biri 

bunday arzimas gap-soʻzni deb janjallashish ularga yarashmasligini aytdi va oʻquvchilar tinchlanib nizoni 

oʻzlari hal qilishdi. Quyida nizoni hal qilishning qaysi usuli namoyon boʻlmoqda? 

A) Arbitraj 

B) Muzokaralar 

C) Mediatsiya 

D) O’zaro kelilshuv 

 



Izoh: 

 
5. Quyidagilardan qaysi biri nizoni hal qilishda ishontirish usulining asosiy belgisidir? 

 

A) Tomonlar bir-biriga yon bosib, murosa qiladi. 

B) Bir tomon ikkinchi tomon fikrini to‘liq inkor etadi. 

C) Tomonlardan biri dalillar, mantiqiy fikrlar orqali boshqasini o‘z pozitsiyasiga ishontiradi. 

D) Uchinchi tomon aralashadi va qaror qabul qiladi. 

Izoh: 

✅Suhbat - nizoga kirishuvchi ikki tomon gaplashib nizoni hal qiladi 

 

✅Iltimos - yumshoq tushunarli tonda o'qituvchi tomonidan amalga oshiriladi 

 

✅Ishontirish - nizoli tomonlarning harakatlari xato ekanligi aniq faktlar asosida aytiladi 

 

✅Talab- nizo to'xtatilmasa qattiqroq chora ko'rilishi aytiladi 

 

6. Ona tili fani o'qituvchisining nutqi juda mazmunli, O'qituvchi so'zlaganda so'z va tilning ravonligiga, nutqida 

aniq faktlar ishtirok etishiga alohida e'tibor beradi . Shu sababli o'qituvchi nutqi orqali o'quvchilarga ta'sir 

o'tkaza oladi. Quyida o'qituvchi nutqida nutq xususiyatlaridan qaysi biri namoyon bo'lmoqda? 

 

A) Nutqning aniqligi va ta’sirchanligi 

B) Nutqning mantiqiyligi 

C) Nutqning tozaligi va ifodaliligi 

D) Nutqning to’griligi va ravonligi 



Izoh: 

 
 

7. O'qituvchi o'zi dars berayotgan fan bo'yicha chuqur bilimga ega. Darslari davomida sinonim so'zlardan juida 

ko'p foydalanadi, har bir mavzu yuzasidan  bir ma'lumotni turli xil atamalar bilan izohlab beradi.Bir 

foydalangan so'zidan ikkinchi marta foydalanmaslikka harakat qiladi. Quyida o'qituvchi nutqida nutq 

xususiyatlaridan qaysi biri namoyon bo'lmoqda? 

 

A) Nutqning to’griligi va ravonligi 

B) Nutqning aniqligi va ta’sirchanligi 

C) Nutqning mantiqiyligi 

D) Nutqning tozaligi va ifodaliligi                         Izoh: 

 
 



8. O'qituvchi nutqining hamisha nazorat qiladi. U nutqida adabiy til normalariga rioya qilishga intiladi. Shu 

sababli bu o'qituvchining nutqida dialektizm, varvarizm, jargonlar kabi unsurlar  uchramaydi. Quyida 

o'qituvchi nutqida nutq xususiyatlaridan qaysi biri namoyon bo'lmoqda?  

 

A) Nutqning tozaligi va ifodaliligi  

B) Nutqning aniqligi va ta’sirchanligi 

C) Nutqning mantiqiyligi 

D) Nutqning to’griligi va ravonligi  

 

 
 

9. O‘qituvchi darsda maqsadni aniq qo‘ymagan, dars oxirida o‘quvchilar nima o‘rganganini tushunmay qoldi. 

 

Savol:  Bu vaziyatda qanday tahlil turi zarur? 



 

A) Psixologik tahlil 

B) Didaktik tahlil 

C) Metodologik tahlil 

D) Ijtimoiy tahlil 

 

Izoh: 

Didaktik tahlil — bu ta'lim mazmuni, maqsadi, vazifalari va natijalari bilan bog‘liq tahlil. Bu holatda dars 

maqsadi noaniq bo‘lgani uchun didaktik yondashuv o‘rganiladi. 

 

 

10. O‘qituvchi darsda yuqori ovozda gapirib, o‘quvchilarning e’tiborini jamlay olmadi. Ba'zi o‘quvchilar o‘zini 

noqulay his qildi. 

 

Savol: Bu holatda qanday tahlil zarur? 

 

A) Didaktik tahlil 

B) Psixologik tahlil 

C) Pedagogik tahlil 

D) Texnologik tahlil 

 

Izoh: 

Psixologik tahlil — bu o‘quvchilarning hissiy holati, e’tibor, motivatsiya, darsga bo‘lgan munosabatini 

o‘rganishdir. Bu holatda o‘quvchilarning psixologik noqulayligi asosiy e’tibor markazida. 

 

 

11. Ona tili oʻqituvchisi doskaga bir nechta soʻzlarni yozdi va  oʻquvchilarga shu soʻzlardan foydalanib matn tuzish 

topshirigʻini berdi. Quyida Blum taksonomiyasining qaysi bosqichi namoyon boʻlmoqda? 

 

A) Bilish 

B) Tushunish 

C) Tahlil qilish 

D) Sintez 

 

 


